
Zelensky paralajméron: Ukraina do té
intensifikojé sulmet ndaj rafinerive ruse

Presidenti ukrainas Volodymyr Zelensky, ka deklaruar se Ukraina do t& intensifikojé sulmet ndaj rafinerive té
naftés né Rusi, duke i paraqitur ato si kundérpérgjigje ndaj sulmeve ruse ndaj infrastrukturés energjetike té
Ukrainés.

Neé njé intervisté pér Reuters, Zelensky tha se inteligjenca ukrainase ka siguruar dokumente gé tregojné pér njé
ndryshim né strategjiné ruse, me synimin pér t& ushtruar presion mbi civilét dhe pér t'i detyruar ata té largohen
nga Kievi dhe gytete té tjera t& médha.

“Ne kemi paré dokumente dhe e dimé se Presidenti rus Viadimir Putin lejoi forcat e armatosura ruse té nisin
sulme ndaj infrastrukturés, rrjeteve té€ furnizimit dhe né vecanti té godasin qytele dhe fshatra pa dallim... rrugé,
shkolla, spitale”, tha Zelensky.

Zelensky tha se Ukraina do té& pérgjigjet ndaj sulmeve kundér infrastrukturés sé saj energjetike duke goditur
objektet gé, sipas tij, gjenerojné té ardhura pér financimin e luftés, duke pérmendur né ményré té vecanté
rafinerité ruse.

“Ne duhet t'u pérgjigiemi sulmeve té tyre ndaj infrastrukturés soné energjetike, ne duhet t'u pérgjigiemi me sulme
para sé gjithash, ndaj rafinerive té tyre: ndaj gjithckaje qé u jep para pér té zhvilluar kété Iufté”, tha Zelensky.

